
				இப்பக்கம் மெய்ப்பு பார்க்கப்படவில்லை
திருக்குறள் எளிய உரை பொருள்

106. இரவு (கொடுப்பவரிடம் உதவி கேட்டுப் பெறுவது)

இரக்க, இரத்தக்கார்க் காணின் ! கரப்பின், அவர் பழி தம் பழி அன்று. 1051 மனம் இரங்கித் தரக்கூடியவரைக் கண்டால், அவரிடம் யாசிக்க வேண்டும். அவர் எதுவும் இல்லை என்று கூறினால், (உள்ளதை ஒளித்தால்) அது அவருடைய குற்றமே தவிர, கேட்டவருக்கு அல்ல. - இன்பம் ஒருவற்கு இரத்தல்-இரந்தவை துன்பம் உறாஅ வரின். 1052 ஒருவர் கேட்ட பொருள், தடை இல்லாமல் உடனே கிடைத்து விடுமானால், அப்படிக் கேட்டுப் பெறுவதும் இன்பம் தரக்கூடியது என்று சொல்லலாம். கரப்பு:இலா நெஞ்சின் கடன் அறிவார் முன் நின்று, இரப்பும் ஒர் ஏனர் உடைத்து. 1053 ஒளிக்காமல் வழங்கும் மனமும், கடமை உணர்ச்சியும் இருப்பவரின் எதிரில் நின்று, யாசிப்பதும், வறுமையாளருக்கு ஒரு தோற்றப் பொலிவைத் தரும்.

இரத்தலும் ஈதலே போலும்-கரத்தல் - கனவினும் தேற்றாதார்மாட்டு. 1054 உள்ளே வைத்துக்கொண்டு இல்லை என்று சொல்லுவதைக் கனவிலும் அறியாதவரிடம் சென்று உதவி கேட்பது பிறருக்குக் கொடுத்து உதவுவது போன்ற சிறப்பு உடையது. கரப்பு இலார் வையகத்து உண்மையான், கண் நின்று, இரப்பவர் மேற்கொள்வது. 1055 தம்மிடம் இருப்பதை இல்லை என்று சொல்லாத நல்லவர்கள் சிலர் உலகத்தில் இருப்பதால்தான், அவரிடமும் சென்று யாசிப்பவர்களும் இருக்கின்றனர். 248

